
Vanigitam

ವಾಣೀಗೀತಮ್

ಅಥ ತ್ರಿಸಪ್ತತಿತಮಃ  ಪಟಲಃ
ಶ್ರೂಯತಾಂ ಕೋಮಲಾಂಭೋಜಸ್ಥಿತವಕ್ತ್ರವಿರಾಜಿತೇ   ।
ಅತ್ಯದ್ಭುತಂ  ಮಹಾಗೀತಂ ಶ‍ೃಣೋತಿಸಾಧಕೋ ಹಿಯತ್ ॥ ೭೩-೧॥
ಧ್ವನಿರಂತರ್ಗತಂ ಜ್ಯೋತಿರ್ಜ್ಯೋತಿರಂತರ್ಗತಂ  ಮನಃ ।
ತನ್ಮನೋ  ವಿಲಯಂಯಾತಿಧ್ವನಿಷು ಜ್ಞಾನಕೋಟಿಷು  ॥ ೭೩-೨॥
ತದ್ಧ್ವನಿಜ್ಞಾನಸಂಜ್ಞಾನಂ   ಶ‍ೃಣ್ವಂತಿ ಯೋಗಿನೋ ಜನಾಃ ॥ ೭೩-೩॥
ಪರಮಗುಣಗಭೀರೇ ಧೀರನೀರೇ ಶರೀರೇ
ಭವನವಭವಕಾಂತೌಸಂಪ್ರಶಾತ್ಮಾ  ನಿತಾಂತಮ್ ।

ವಿಮಲಮಧುರವಾಕ್ಯಾಲಂಕೃತಜ್ಞಾನಸಿಂಧೌ 
ಸಕಲವಚನರತ್ನಂ ಸ್ಥಾಪಯಾಮಾಸ ವಾಣೀ ॥ ೭೩-೪॥

ಓಂತುಂಡೋಗ್ರಸ್ಥಿರವಚನಗಾ  ಮೋಹಯಂಜೀವವರ್ಣಂ
ಶಂಕಾತಂಕಾರಹಿತಚರಿತಾಮೋಹಿತಾಜ್ಞಾನತಂದ್ರೇ   ।

ಸಾಲಂಕಾರಾಖರತರಕರಾವಾಕ್ಯಮಾಲಾಂ ವಹಂತೀ
ಸಾಪಶ್ಯಂತೀ  ವಿಮಲಕರುಣಾರಾಧ್ಯತಾಂ ಮೂಲಚಕ್ರೇ  ॥ ೭೩-೫॥

ಸಂಸಾರೇಸಾರಭಾಗೇಸಯುವತಿಸುಕೃಪಾಲಕ್ಷಣೈರ್ಲಕ್ಷಿತಾಂಗೇ
ಸಿದ್ಧಾಂತಜ್ಞಾನಜೀವಂ  ಚರಮಸಮಗುಣಂಭೂಪತೇರ್ಯೋಗಿನೋವಾ ।
ವಿಪ್ರೇಂದ್ರಾಣಾಮನಂತಂ  ಧ್ವನಿಗುರುಮಧುರಂ ವ್ಯಾಪಿತಂ ಪಾರ್ವತೀಶೇ
ಹೇಹೇಕಾಲಪ್ರಕಾಲಪ್ರಿಯತನುಶಿಖರೇ  ವೇಶಮಾಸಂಚಯತ್ವಮ್  ॥ ೭೩-೬॥
ಸಂಚಾರೇಪರಮಸ್ಥಿರೇ  ಹರಿಹರೇವಿದ್ಯಾಧರೇ ಭೂಧರೇ
ಸಾಕಾರೇಕರುಣಾಕರೇ ಸ್ವವಿಲಯೇ ತೇಪಾದಪಂಕೇರುಹೇ ।
ನಿತ್ಯಜ್ಞಾನಮಯಂ  ಜಯಂಸುರತರುಚ್ಛಾಯಾಲಯಂ ಪೂಜಯೇ
ಮಾತಃಕಾಲಿಕಲಾಧರೇ ಗಲಬಿಲೇಶಾಕಂಭರಿಶಾಕಿನಿ ॥ ೭೩-೭॥
ಭಾಸ್ವತ್ಕೋಟಿರವಿಚ್ಛಟಾಭರಸುಖಶ್ರೀಕಂಠವೀರಾಲಯೇ   
ಹೃತ್ಪಂಕೇರುಹಮಧ್ಯಸಾರಘಟಿತಂ  ಸಾರಸ್ವತೋತ್ಪತ್ತಿದಮ್    ।

ವಾಣೀಗೀತಮ್

ಶ್ರೀದೇವೀಗುರುರೂಪಿಣೀಚರಣಪದ್ಮಾಂತಃಪ್ರಭಾಮಂಡಲಂ  
ಶೈಲೇಂದ್ರೋದಯಕಾರಿಣೀಮಣಿಗೃಹಂ ಮಾಪದ್ಮನಾಭೇರಧಃ  ॥ ೭೩-೮॥
ವಾಂಛಾಕಲ್ಪದ್ರುಮಸ್ಥಾ   ಸ್ಥಿತಿಲಯಫಲದಾ ಯೋಗಿನೀಯೋಗಮಾತಾ
ಸೂಕ್ಷ್ಮಾನಂದಪ್ರಶಂಸಾ   ತರುಣರವಿಕಲಾಕೋಕಿಲಾಲಾಪಮುಗ್ಧಾ ।
ಸ್ನಿಗ್ಧಾ  ಸ್ನಿಗ್ಧಾಂಗಸಂಗಾ  ನವಶಶಿಮುಕುಟಾಚಾರುವರ್ಣಾವಿಶಾಲಾ
ಸಾದುರ್ಗಾದುಃಖಹಂತ್ರೀ  ಭವತು ಶಿವಗೃಹೇಕಾಮನಾಸಿದ್ಧಿದಾತ್ರೀ   ॥ ೭೩-೯॥
ನಿರಾಶ್ರಯಮಹಂ ಪದಂಭವತಿಕಾಲಿಭಕ್ತ್ಯಾಶ್ರಯೇ  
ಶ್ರಿಯೇ ವಿಮಲಭಾವದೇಸಕಲಭಾವಗೋಗೋಗಣಃ ।

ಮಯಿಪ್ರಿಯಧನಂ ಮುದಾವಿತರಚಾರುದೃಷ್ಟ್ಯಾ  ಸುಖಂ
ತದೈವ ಗಲಭಾಗಕೃದ್ಗಗನಪದ್ಮಮಧ್ಯಸ್ಥಲೇ     ॥ ೭೩-೧೦॥

ನಿತ್ಯೇ  ನಿಷ್ಫಲರೂಪಭೂತಿನಿಕರೇ  ತ್ರೈಲೋಕ್ಯರಕ್ಷಾಕರೇ  
ಧರ್ಮಧ್ವಾಂತನಿಕೇತನೇ  ಗಣಯತಿಜ್ಞಾನಪ್ರಯೋಗಾಂತರಮ್   ।

ತೇಪಾದಾಂಬುಜಸಂಭವಃಪ್ರಿಯಗಣಃ ಪ್ರಾಣಾಶ್ರಿತಃ  ಪಾರ್ಥಿವೋ
ಮಾತಃಪರ್ವತರಾಜರಾಜದುಹಿತೇಪುಣ್ಯಂ  ಪವಿತ್ರಾಪ್ತಯೇ   ॥ ೭೩-೧೧॥

ಭೀಭರ್ಗೋಭಾರಸರ್ಗೋ ಭವರವವಿಭವೋಭೂತಿಭಾರಾವಲಂಬೀ
ಭಾವಾಭಾವಃಪ್ರಭಾವಃ ಪ್ರಭವತಿ ಭುವನೇಭೀಮಭಕ್ತಿಪ್ರಕಾಶಃ   ।
ಭೂಭೂತೋದ್ಭೂತಭೀತಿಪ್ರಭೃತಿಭಯಭವಾಸಂಭವಾನಂದಭಾವೋ 
ಮಾತಸ್ತೇ ಪಾದಪಂಕೇರುಹವಿಮಲತಲಾನಂದಸೇವಾಭಿವೃದ್ಧ್ಯಾ  ॥ ೭೩-೧೨॥
ನಿತ್ಯಂ ಪಾತು ಗಣೇಶ್ವರೀ  ಗಣಪತೇರ್ಮಾತಾರಮೇಮಾತರಂ
ಪ್ರಾಣಂ ಪ್ರತ್ಯಯ  ಪೂರ್ವಸಿದ್ಧಿಕರಣೀ  ಸಿದ್ಧಾಸನೇ  ರಕ್ಷತು ।
ಆನಂದಾಂಬುಧಿಮಜ್ಜನೈಕಸುಖದಾ ಭಾಲಸ್ಥಲಸ್ಥಾಪಿನೀ 
ಕಂಠಾಂಭೋರುಹಕರ್ಣಿಕಾಸುರಗಣಾನ್ಗೀತಾಪರಾಸುಸ್ವರಾನ್  ॥ ೭೩-೧೩॥
ಕೃಪಾಪಾರಾವಾರಾವಿಮಲಪುರುಷಂಗೌರಿವಪುಷಂ
ಧರಾವಕ್ಷೇ ಮುಖ್ಯೇ  ಧರಣಿಸುತಬುದ್ಧ್ಯಾಽಧಮನರಮ್   ।

ನಜಾನೇತ್ವತ್ಕಾಮಂ ತನುವಿರಹಚಿಂತಾಮಣಿಮಯಂ
ತವಸ್ನೇಹಾಧ್ವೀನಾಂ   ಗಮಯತಿನಪಾರಂಸುರವರಃ ॥ ೭೩-೧೪॥

ಜಯತಿ ಜಯಜಯಾಜ್ಯೋತಿರಾಧಾರಜೇತಾ
ಸುರನರಗಣಪೂಜ್ಯಃ  ಖೇಟಚಕ್ರಸ್ಯ  ಮಧ್ಯೇ  ।

ಭವಕಮಲಕರಾಢ್ಯಂ  ನಮ್ರಭಾವಂ ಪ್ರತಾಪಂ
ಗಮಯತಿ ತವಪಾದಾಂಭೋಜಸೇವಾಬಲೇನ ॥ ೭೩-೧೫॥

ಇತ್ಯೇತೈಃ ಶ್ಲೋಕಮುಖ್ಯೈಸ್ತು   ಸ್ತುತ್ವಾ  ಗೀತರಸಾಂತರೈಃ ।
ಪರಬ್ರಹ್ಮಮಯೀಂ  ಧ್ಯಾತ್ವಾ  ಸ್ವಯಂ ಬ್ರಹ್ಮತನುಂ   ಗತಃ ॥ ೭೩-೧೬॥
ಅಕಸ್ಮಾದ್ ಭೋಗಸಂಪತ್ತಿರ್ಮೋಕ್ಷಪದ್ಧತಯಃ  ಶುಭಾಃ ।
ಪ್ರಭವಂತಿ  ಸ್ವಯಂ ವಿದ್ಯಾ ಅಷ್ಟಾದಶ  ಗುಣೋದಯಾಃ ॥ ೭೩-೧೭॥
ನೀಲಜೀಮೂತಸಂಕಾಶಂಚಂದ್ರಶೇಖರಮೀಶ್ವರಮ್   ।
ಸದಾಶಿವಂಮಹಾಶಕ್ತಿಶಾಕಿನೀವಾಮಸಂಸ್ಥಿತಮ್   ॥ ೭೩-೧೮॥
ಚತುರ್ಭುಜಂದೇವದೇವಮನಂತಮಕ್ಷರಂಹರಮ್ ।
ಭಾವಗೀತಂಪುನರ್ಗೀತ್ವಾ ಪರಂಬ್ರಹ್ಮಸಮೋ   ಭವೇತ್ ॥ ೭೩-೧೯॥
ಕಂಠಷೋಡಶಸಂಪೂರ್ಣಮಧ್ಯೇ ಯೋಗೀ ಸ್ಥಿರಾಶಯಃ  ।
ಅಷ್ಟಸಿದ್ಧೀಶ್ವರೋ   ಭೂತ್ವಾ ಭಾವಸಿದ್ಧಿಂ  ಲಭೇದ್ಧ್ರುವಮ್  ॥ ೭೩-೨೦॥
ತ್ವಯಾ ಸಹ ಸಮಾಹ್ಲಾದದರ್ಶನಂ ಸಿದ್ಧಿಮಾಪ್ನುಯಾತ್  ॥ ೭೩-೨೧॥
ಇತಿ ಶ್ರೀರುದ್ರಯಾಮಲೇ  ಉತ್ತರತಂತ್ರೇ   ಮಹಾತಂತ್ರೋದ್ದೀಪನೇ   ಸಿದ್ಧಮಂತ್ರಪ್ರಕರಣೇ 
ಷಟ್ಚಕ್ರಪ್ರಕಾಶೇ   ಭೈರವೀಭೈರವಸಂವಾದೇವಾಣೀಗೀತವಿನ್ಯಾಸೋ ನಾಮ
ತ್ರಿಸಪ್ತತಿತಮಃ  ಪಟಲಃ ॥ ೭೩॥

The numbers correspond to paTala and verse numbers from

Rudrayamala uttaratantra.

